
Nuuk 15. september 2006 

 

Inatsisartut Suleriaasianni § 36, imm. 1 naapertorlugu Naalakkersuisunut apeqquteqaat imaattoq matumuuna 

saqqummiupparput:  

 

Naalakkersuisunut apeqqut: Umimmaqassuseq pillugu ullumikkut ilisimasat ukiumoortumik 

umimmattassiisarnermut naapertuuppat? 

(ATASSUT-ip Inatsisartuni ilaasortaatitai: Augusta Salling, Ellen Christoffersen, Thomas Kristensen, 

Kristian Jeremiassen, Godmand Rasmussen) 

 

Tunngavilersuut: 

Namminersornerullutik Oqartussat nalunaarutaat nr. 7, 8. februar 2001-meersoq naapertorlugu 

ukiumoortumik umimmattassiisoqartarpoq. 

 

Ukiumoortumik umimmattassiinermi  nunat piffissallu piniarfissatut aalajangikkat 

agguataaqqinneqarsinnaapput Piniarneq Pillugu Siunnersuisoqatigiit aamma allat attuumassuteqartut 

isumasioreerlugit. 

 

Tamanna immini ippinnartoqanngilaq, taamaattorli ilisimatuussutsikkut maannamut 

naqissuserneqanngikkaluartumik ilisimaneqarpoq ukiut ingerlanerini umimimmaat nunatsinni 

siaruariartorsimasut, ilaatigut nunat piniarfiit naleqqussarneqarnissaanik pisariaqartitsisoqartarluni. 

 

Assersuutigalugu Kommuneqarfik Upernavimmi aammalu Uummannap kommuneani 

umimmattassiissutigineqartut Nunavimmi ingerlanneqartussaapput. Piniartunilli takusimasaminnik 

tunngaveqartitaminnik kissaatigineqarpoq avannamut J.P. Koghsland angullugu 

umimmanniarsinnaatitaasoqalissasoq. 

 

Taamatuttaaq nunatta kujasinnerusortaani savaateqarfinni umimmaat Kangilinnguup nalaaniit 

kujavartersimanerisigut savaatillit nunaataanni takussaaleraluttuinnaratik nunaleriniarnermut 

akornutaasalersimasut ilisimaneqarpoq. 

Assersuutit taakku tunngavigalugit ATASSUT-mit Naalakkersuisunut matumuuna makkuninnga 

apeqquteqaateqassaagut: 

 

1) Nunatsinni umimmaat qanoq siammarsimanerat pillugu ilisimasat qanoq annertutigippat? 

2) Ilisimasat taakku ukiumoortumik umimmattassiinissamut tunngavigissallugit naammappat? 

3) Piniartut namminneerlutik ilisimalersimasatik tunngavigalugit nunat piniarfigeqqusaasut pillugit 

kissaataat aalajangiiniarnermi ilanngullugit isiginiarneqartarpat? 

4) Umimmattassiisoqarnissaanut piareersarneermi kommunet umimmanniarfiusussat 

sunniuteqarsinnaanissaminnut periarfissaat naammaginarpat? 

5) Nunalerinermik inuussutissarsiuteqartut umimmannit akornusersorneqannginnissaat 

qularnaarniarlugu iliuuseqarnissamik Naalakkersuisut pilersaaruteqarpat? 


